निदेशक की ओर से
     मुझे केन्द्रीय मृदा एवं सामग्री अनुसंधानशाला की गृह पत्रिका 'रसा' के छठे अंक के प्रकाशन पर अपार हर्ष हो रहा है।  पत्रिका के इस अंक में अनुसंधानशाला के कार्य-स्वरूप व विभिन्न गतिविधियों को दर्शाने वाले तकनीकी एवं वैज्ञानिक लेखों को प्रकाशित किया गया है।  तकनीकी विषयों पर हिन्दी में सीधी व सरल भाषा में अपने विचारों को व्यक्त करने वाले ये लेखक वैज्ञानिक व इंजीनियर हैं ।  पत्रिका हेतु जिस लगन व चेष्टा से इन वैज्ञानिकों/इंजीनियरों ने अपने लेख प्रकाशनार्थ भिजवाए हैं, वह वास्तव में सराहनीय है । 
     मुझे आशा है कि इस पत्रिका के प्रकाशन से जहां राजभाषा हिन्दी के प्रचार-प्रसार को बढ़ावा मिलेगा वहीं अनुसंधानशाला में कार्यरत सभी अधिकारियों तथा कर्मचारियों के बीच हिन्दी में कार्य करने की इच्छा भी जागृत होगी ।  इसके साथ-साथ पत्रिका का नियमित रूप से प्रकाशन अधिकारियों/कर्मचारियों के लेखन-कौशल एवं सृजनात्मकता को बढ़ावा देने के लिए एक स्थायी मंच प्रदान करेगा ।  
     हिन्दी पत्रिका 'रसा' के छठे अंक के सफल प्रकाशन हेतु सभी लेखक तथा हिन्दी अनुभाग के कार्मिक बधाई के पात्र हैं ।  मेरा पत्रिका के सभी पाठकों से अनुरोध है कि वे पत्रिका के संबंध में अपने विचारों एवं सुझावों  से हमें अवगत कराएं ताकि अगले अंकों में तदनुसार सुधार करके इसे आपके आशानुकूल एवं अधिक सुरूचिपूर्ण ढंग से प्रकाशित किया जा सके ।  

